Cofnodion Cyfarfod Misol Cyngor Cymuned Llanedi a gynhaliwyd yn Neuadd y Pentref, Tycroes ar ddydd Mercher, 8fed Medi 2010

Yn bresennol:      Y Cynghorydd G.B. Thomas (Cadeirydd)

                              Y Cynghorwyr D.M. Davies, D.T. Enoch, D.M. Evans, R.B. Evans, 

                              W.A. Evans, Mrs. H.M. Funnell, J.L. Griffiths, 
                              Mrs. R.W.M. Higgins, J.T. Jones, S.J. Lloyd-Janes, A.W. Richards,  

                              R.C. Roberts, Mrs. B. Thomas. 

                              Mr. O.J. Jones (Clerc).

                        Mr. E.H. Jones (Tirfesurydd).

                        Mrs. L. Beer (Swyddog Galluogi Tai Gwledig, Cyngor Sir 
                        Gaerfyrddin).
                        Mr. a Mrs. B. Richards

(Estynnodd y Cadeirydd groeso cynnes i Mr. Hefin Jones o Fenter Cwm Gwendraeth, a oedd yn mynychu ei gyfarfod cyntaf o’r Cyngor fel y cyfieithydd ar y pryd.

 Ymddiheurodd y Cynghorydd J.L. Griffiths am gyrraedd y cyfarfod yn hwyr, gan iddo gael ei rwystro’n anochel tan 6.50. Derbyniwyd ei ymddiheuriad yn  rasol gan y Cadeirydd.) 

      1.     Ymddiheuriadau am Absenoldebau
      Derbyniwyd ymddiheuriadau am eu habsenoldeb gan y canlynol:-

Y Cynghorwyr Mrs. J.L. Downes, S.W. Higgins. 
2.     Materion Personol y Cadeirydd

(a) Roedd yn flin gan y Cynghorwyr R.C. Roberts a Mrs. B. Thomas ill dau am iddynt fethu a chynrychioli’r Cyngor yng Ngwasanaeth Dinesig Blynyddol Cyngor Tref Llanelli yn lle’r Cadeirydd, fel y bwriadwyd.  

NODWYD.

(b)  Rhoddodd y Clerc y canlynol gerbron y Cyngor, yn gyntaf:

Llythyr a dderbyniwyd gan Gantorion Pontarddulais yn gwahodd cynrychiolydd o’r Cyngor a gwestai  i’w Cyngerdd Blynyddol a gynhelir yng Nghapel Hope-Siloh, Pontarddulais, Nos Iau, 30ain Medi 2010; ac yn ail

Llythyr a dderbyniwyd oddi wrth Gymorth Lleol Tycroes  yn gwahodd y Cadeirydd a’i Gydweddog i fynychu ei “Noson Tan Gwyllt”, nos Wener, 5ed Tachwedd 2010.  

PENDERFYNWYD y byddai’r Cadeirydd a’i Gydweddog yn mynychu’r ddau achlysur a nodwyd uchod ar ran y Cyngor.

3.     Cadarnhau’r Cofnodion

PENDERFYNWYD cadarnhau a llofnodi cofnodion Cyfarfod Arbennig Cyngor Cymuned Llanedi a gynhaliwyd ar 23ain Mehefin 2010 a’r Cyfarfod Misol a gynhaliwyd ar 5ed Gorffennaf 2010.
ARIAN      

      Derbyniadau

      4.     Derbyniadau

      Nid oedd derbyniadau gan y Clerc i’w nodi.

      NODWYD.

      Taliadau

      5.     Talu Cyfrifon

(a)  PENDERFYNWYD cymeradwyo’r hyn wnaeth y Clerc wrth wneud y taliadau canlynol:- 

Dr. & Mrs. R.B. Evans (1 & 1 Internet Ltd.) - £63.38

Second Life Products Wales Ltd. - £587.50

(b)  PENDERFYNWYD talu’r canlynol:-

Spring Creative Design - £652.75

SWALEC - £17.66

QC Supplies Ltd. – £32.84

Society of Local Council Clerks - £13.95

ASE Professional Cleaning Ltd. - £329.00

Helen E. Jones - £204.25

E.H. Jones - £2,908.50

O.J. Jones - £5,277.45

HM Revenue & Customs - £3,419.99

Gareth Rhys Thomas – £450.00

E.H. Jones - £34.47

I.Q.P. – £793.84

(c)  PENDERFYNWYD, yn y dyfodol a chyhyd ag y bo’n bosib, y cyflwynir  i’r Aelodau o flaen llaw, cyn y Cyfarfod, restr o’r taliadau i’w cymeradwyo neu eu hawdurdodi 

  (d)  Adroddodd y Clerc a’r Tirfesurydd ar y cyd eu bod wedi gofyn sawl gwaith   

  ond yn ofer i RT Electrics am eu biliau am ddarparu goleuadau Nadolig yn 2008 a 
  2009.

PENDERFYNWYD aros am adroddiad pellach gan y Clerc a/neu’r Tirfesurydd. 

       ADLONIANT A HAMDDEN

      Mannau Amwynder

      6.     Gwaith Tirlunio 2010-2011

Ynglŷn â’r  wybodaeth a gynhwyswyd yn Adroddiad ysgrifenedig y Tirfesurydd am gynhaliaeth barhaol y mannau amwynder, gosod bin sbwriel ym mynwent Yr Hen Gapel a gwaith a wnaed yn yr ardal o gwmpas twr cloc Tycroes -   
      NODWYD.

      Ychwanegodd y Clerc iddo dderbyn llythyr o ddiolch gan Yr Hen Gapel.

      NODWYD.

      7.     Parc Fferws, Tycroes – Bioamrywiaeth

Rhoddodd y Clerc gerbron y Cyngor gynllun bioamrywiaeth arfaethedig a gymeradwywyd gan Ms. Isabel Macho, Swyddog Bioamrywiaeth y Cyngor Sir,  i’w weithredu yn y lleoliad uchod yn dilyn Cyfarfod Safle.  Atgoffodd Mr. Jones yr Aelodau fod gan y Cyngor bellach ddyletswydd statudol i ystyried bioamrywiaeth wrth gyflawni ei ddyletswyddau.

PENDERFYNWYD gwahodd Ms. Macho i annerch y Cyngor ynglŷn â’r cynnig a hefyd ynglŷn â chynigiad a drafodwyd yn flaenorol yn ymwneud â chreu cynefin gwlyptir ar Faes Criced yr Hendy.
 Llwybrau Cerdded
      8.     Cyngor Sir Gaerfyrddin - Hawliau Tramwy Cyhoeddus 
      Adroddodd y Clerc iddo( yn absenoldeb y Tirfesurydd ond yn dilyn ymgynghoriad gydag ef) fynychu Cyfarfod gyda Mr. Eirian James, Rheolwr Adloniant a Mynediad Cefn Gwlad yr Awdurdod Sirol, ble roedd y Cynghorydd Sir S.J. Lloyd-Janes hefyd yn bresennol.  Pwrpas y Cyfarfod oedd canfod a fyddai’n ddoeth caniatáu i’r Cyngor Sir fabwysiadu cyfrifoldeb am gynhaliaeth  llwybrau cyhoeddus o fewn Cymuned Llanedi yn groes i’r penderfyniad a wnaed yn gymharol ddiweddar.  Ar sail y wybodaeth a dderbyniwyd gan Mr. James, roedd y Tirfesurydd a’r Clerc ill dau yn hapus y byddai’r lefel cynhaliaeth y gellid ei darparu gan yr Awdurdod Sirol yn israddol i’r hyn a ddarperir yn gyfredol gan y Cyngor, ac felly argymhellwyd y dylai’r Cyngor ddal at ei benderfyniad blaenorol o gadw’r cyfrifoldeb am gynhaliaeth llwybrau cyhoeddus.

PENDERFYNWYD derbyn cyngor y Tirfesurydd a’r Clerc sef bod y Cyngor yn parhau i weld at gynhaliaeth y llwybrau cyhoeddus o fewn ei ardal.

       9.     Gordyfiant  dros y Llwybrau Troed

Ynglŷn â’r wybodaeth a gynhwysir yn Adroddiad ysgrifenedig y Tirfesurydd ynglŷn â thorri llystyfiant -
NODWYD.
      Mannau Chwarae

      10.     Parc yr Hendy 

Cyflwynodd y Clerc adroddiad byr am Gyfarfod Safle yn y lleoliad uchod, a gafodd (yn absenoldeb ond yn dilyn ymgynghoriad gyda’r Tirfesurydd) gyda Mr. Eirian James,  Rheolwr Adloniant a Mynediad Cefn Gwlad yr Awdurdod Sirol , a fynychwyd hefyd gan Y Cynghorydd Sir S.J. Lloyd-Janes, i drafod cynnydd Cam 1  ailddatblygiad Parc yr Hendy.  Cynhaliwyd archwiliad manwl a rhoddodd Mr. James sicrwydd y byddai’r amryw ddiffygion a’r esgeulustra gafodd eu  nodi gan y Tirfesurydd yn cael eu cywiro. Rhoddwyd hefyd sicrwydd ynglyn â materion eraill a gafodd eu nodi ar y dydd. 

      PENDERFYNWYD y dylid cadw’r mater dan adolygiad. 

(b)  Adroddodd y Clerc y trafodwyd hefyd, yn ystod y Cyfarfod Safle a nodwyd uchod, y problemau parthed glan yr afon  ym Mharc yr Hendy ac y cynhaliwyd archwiliad.  Roedd Mr. James  o’r farn y byddai unrhyw waith adferol yn arwain at  anawsterau arwyddocaol ac fe nododd broblemau pellach nad oedd wedi dod i’r amlwg cyn hynny.  Dywedodd y byddai rhaid iddo gysylltu gyda swyddogion eraill o’i  Awdurdod. 

      PENDERFYNWYD aros am gyngor pellach gan Mr. Eirian James.

Adroddodd Y Cynghorydd Sir  S.J. Lloyd-Janes fod Mr. Eirian James wedi trefnu mynd gyda chynrychiolwyr cyrff cyllido potensial  ar ymweliad â Pharc Yr Hendy  a Maes Criced yr Hendy i’w cynorthwyo wrth iddynt ystyried pa grantiau cymorth a allai fod ar gael ar gyfer y cynigion i’r ddau safle.  Estynnwyd gwahoddiad i’r  Cynghorydd Sir Lloyd-Janes fod yn bresennol ac roedd yntau, yn ei dro, wedi cael caniatâd i’r Tirfesurydd a’r Clerc  fod yno.  Mae’r ymweliad i ddigwydd ar 29ain Medi 2010.
PENDERFYNWYD ceisio cael caniatâd i Aelodau lleol eraill i fod yn bresennol pe byddent yn dymuno ac y dylid aros am ganlyniad yr ymweliad hwnnw.
 (d)  Adroddodd y Tirfesurydd nad oedd y  biniau sbwriel ychwanegol a archebwyd ar gyfer Parc Yr Hendy byth wedi cyrraedd.

      PENDERFYNWYD aros am adroddiad pellach y Tirfesurydd.

(e)  Cadarnhaodd y Clerc fod y gwaith yn mynd yn ei flaen o ddrafftio’r arysgrif ar gyfer y plac a geiriad y bwrdd gwybodaeth fydd yn rhan o’r gofeb i’w chodi ym Mharc yr Hendy i’r trigolion lleol a adeiladodd y pwll nofio sydd bellach wedi ei ddymchwel.

      PENDERFYNWYD y dylid aros am adroddiad pellach y Clerc.

      11.     Torri’r Gwair mewn Mannau Chwarae

Ynglyn â’r datganiad  yn Adroddiad Ysgrifenedig y Tirfesurydd fod torri’r gwair yn y mannau chwarae yn mynd yn ei flaen yn ôl yr amserlen - 

      NODWYD.

      Clybiau Chwaraeon

      12.     C.R.Tycroes  – Cymorth Ariannol Ychwanegol

Ynglyn â’r datganiad yn Adroddiad Ysgrifenedig y Tirfesurydd fod yr hysbysfwrdd yn cydnabod cyfraniad y Cyngor tuag at gost y cynllun draenio mawr ar Faes Rygbi Tycroes bellach wedi ei osod. -

      NODWYD.

      13.     Clwb Criced yr Hendy – Cymorth Ariannol Ychwanegol

O ystyried, oherwydd natur gyfrinachol y busnes i’w drafod yn ymwneud â’r      adeiladau uchod,  y byddai cyhoeddusrwydd  yn niweidiol i les y cyhoedd -
 PENDERFYNWYD o dan ac yn rhinwedd adran 1(2) Deddf  1960 Cyrff Cyhoeddus (Mynediad i Gyfarfodydd) y dylid gwahardd y cyhoedd o’r Cyfarfod yn ystod y drafodaeth o’r  mater a nodir uchod.

      14.     Cymdeithas Chwaraeon Llanedi 

Roedd yn flin gan y  Clerc na fu’n bosib trefnu Cyfarfod Pwyllgor Rheoli Cymdeithas Chwaraeon Llanedi yn ystod Gorffennaf fel y bwriadwyd.  Gobeithir nawr trefnu Cyfarfod cyffelyb yn hwyrach ym mis Medi.
      PENDERFYNWYD aros am adroddiad pellach y Clerc.

      Adloniant a Hamdden – Materion Eraill

      15.     Cwn yn Baeddu

Tynnwyd sylw’r Aelodau at y broblem gynyddol ddwys o gwn yn baeddu, yn enwedig ym Mharc Yr Hendy a Maes Criced Yr Hendy.  Mynegwyd bod problem debyg ym Mharc Fferws, Tycroes.
Adroddodd y Cynghorydd S.J.Lloyd-Janes ei fod wedi gwneud cais am i arwyddion rhybudd gael eu darparu ar gyfer Yr  Hendy.

PENDERFYNWYD y dylid anfon cais ysgrifenedig am gymorth i Awdurdod y Sir.

      PRIFFYRDD A DIOGELWCH AR Y FFYRDD 

      Diogelwch ar y Ffyrdd

      16.     Cynlluniau  Gostegu Trafnidiaeth

Yn ogystal  â’r  datganiad a gynhwysir yn ei Adroddiad ysgrifenedig ei fod wedi   derbyn o’r Awdurdod Sirol gynigion parthed dau grwmach ffordd ychwanegol yn Heol y Parc, yr Hendy (cam II a III o’r cynllun gostegu trafnidiaeth ar gyfer y lleoliad hwnnw), hysbysodd y Tirfesurydd y Cyngor ei fod nawr yn aros am gostau manwl y cynigion i’w gosod gerbron y Cyngor.  

      PENDERFYNWYD y dylid aros am adroddiad pellach y Tirfesurydd.

17.     Materion Diogelwch ar y Ffyrdd yn Heol y Fforest a Sgwâr y Black 
          Horse,  Yr Hendy
      Unwaith eto, nid oedd gwybodaeth newydd i’w rannu parthed y materion uchod..

      PENDERFYNWYD bod y Cyngor yn parhau i aros am ganlyniadau’r ymarfer o fonitro cyflymder ar Heol Y Fforest a hefyd gwybodaeth bellach o’r Awdurdod  Sirol parthed y cynigion ar gyfer Sgwâr y Black Horse yng ngoleuni’r datblygiad arfaethedig ym Mhontarddulais.   
18.     Goleuadau Traffig a’r  Marciau Ffordd  “Cadwch yn Glir” ar Gyffordd 
          y Draffordd  yn Yr Hendy

(a)  Adroddodd  y Tirfesurydd ei fod bellach wedi deall o’r Cyngor Sir fod  newidiadau wedi eu gwneud i’r goleuadau traffig yn y lleoliad uchod ac, yn arbennig, fod sensorau traffig wedi eu gosod i atal oedi dianghenraid a thagfeydd traffig.      

      NODWYD.

(b)  Atgoffodd y Cynghorydd Sir S.J. Lloyd-Janes yr Aelodau y cytunwyd beth amser yn ôl i osod marciau “Cadwch yn Glir” ar gyffordd Heol Bryngwili, Yr Hendy a Thalycoed.  Bu’r broses braidd yn boenus gan fod y cynnig yn effeithio ar gyffordd y draffordd, ond y sefyllfa ar hyn o bryd yw i’r cynnig gael ei gyflwyno i Asiantaeth Cefnffyrdd De Cymru am gymeradwyaeth ac y disgwylir am ymateb.  

      PENDERFYNWYD y dylai’r Clerc ysgrifennu at Ieuan Wyn Jones, A.C., Dirprwy 

      Brif Weinidog y Cynulliad a Gweinidog dros yr Economi a Thrafnidiaeth 
      Llywodraeth y Cynulliad, yn annog y dylid gweithredu’r cynnig uchod yn fuan a 
      hefyd y dylai’r Clerc anfon copi o’r llythyr at Helen Mary Jones, A.C.
      19.     Croesfan i Gerddwyr wrth Ysgol Tycroes, Heol Pontarddulais, Tycroes

Tynnwyd sylw at yr angen dirfawr i ddarparu croesfan cerddwyr yn y man a nodir uchod a chyflwynwyd achos o blaid hyn yn flaenorol i Lywodraeth y Cynulliad. Crynhôdd Y Cynghorydd Sir D.T. Enoch y sefyllfa hyd yma, gan ddatgan fod y ffaith fod Heol Pontarddulais yn gefnffordd yn golygu bod Asiantaeth Cefnffyrdd De Cymru wedi datgan gwrthwynebiad i’r cynnig. 

PENDERFYNWYD y dylai’r Clerc ysgrifennu at Lywodraeth y Cynulliad yn ei annog mewn modd cryf iawn y dylid darparu croesfan cerddwyr yn y man a nodwyd uchod, gan bwysleisio mai’r ystyriaeth bennaf ddylai fod diogelwch y plant ysgol yn hytrach na mân oedi yn llif y traffig.

      Cabanau Bws

20.     Cabanau Bws yn Y Fforest a  Llanedi

Ynglŷn â’r datganiad a gynhwysir yn Adroddiad ysgrifenedig y Tirfesurydd fod peintio tri Chaban Bws yn y Fforest a Llanedi wedi’u cwblhau -
NODWYD.

21.     Cabanau Bws yn Yr Hendy a Thalyclun

Yn dilyn y datganiad a gynhwysir yn ei Adroddiad ysgrifenedig  y cwblhawyd y  glanhau o’r  pedwar caban bws o friciau yn yr Hendy ac y disgwylid derbyn dyfynbrisiau am eu peintio, ychwanegodd y Tirfesurydd y derbyniwyd dyfynbris o £450 am y gwaith hwnnw gan gontractwr a oedd wedi cwblhau’r gwaith o beintio’r cabanau yn y Fforest a Llanedi yn ddiweddar.

PENDERFYNWYD y dylai’r Tirfesurydd roi gorchymyn i’r cabanau dan sylw yn yr Hendy a Thalyclun gael eu peintio yn ôl y telerau a grybwyllwyd. 

 Priffyrdd a Diogelwch ar y Ffordd – Materion eraill 

22.    Arwyddion Stryd ac Enwau Lleoedd

Tynnwyd sylw at y ffaith fod yr arwyddion ar gyfer yr heol a adnabyddir yn gywir fel “Heol y Fforest” yn dangos “Heol Fforest”.  Ar ben hynny, mae’r arwyddion ar gyfer y pentref “Y Fforest” yn dangos “Fforest”, yn groes i bolisi’r Cyngor Sir o ddefnyddio enwau Cymraeg cywir ar eu harwyddion. (Eisoes, tynnwyd i lawr yr arwydd ar y ffordd i mewn i’r pentref ar Heol Y Fforest.)
Atgoffwyd y Cyngor nad yw’r arwyddion ar gyfer “Clos Bryngwili” yn Yr Hendy wedi’u codi eto er gwaethaf addewidion mynych ar ran yr Awdurdod Sirol.    

Tynnwyd sylw pellach fod yr arwydd i bentref Llanedi wrth ei fynediad o gyfeiriad Pontarddulais wedi’i thynnu i lawr.

PENDERFYNWYD y dylai’r Clerc ysgrifennu at y Cyngor Sir yn gofyn am weithredu’r  camau canlynol:- 

(a)  cyfnewid yr arwyddion sy’n arddangos “Heol Fforest” gyda rhai sy’n arddangos “Heol Y Fforest”;

(b)  gosod arwyddion sy’n arddangos  “Y Fforest” wrth bob mynedfa i’r pentref;

(c)  darparu arwyddion ar gyfer  “Clos Bryngwili” yn y lleoliad hwnnw; a

(d)  ailosod yr arwydd sydd ar goll ar gyfer “Llanedi”.

       STRATEGAETH  GYMUNEDOL     

       Neuaddau’r Gymuned

23.     Neuadd y Pentref Tycroes 

Roedd y Cynghorydd D.T. Enoch wrth ei fodd i adrodd y derbyniwyd bellach gymeradwyaeth ffurfiol o gais Pwyllgor Neuadd y Pentref Tycroes am grant o £24,622 ar gyfer cywiro a gwella’r Neuadd  gan yr Awdurdod Sirol.  Holodd wedyn pryd y rhyddheir y grant o £40,000 ar gyfer yr un bwriad a addawyd yn flaenorol  gan y Cyngor. 

PENDERFYNWYD y dylid rhyddhau’r grant arfaethedig o £40,000 i Bwyllgor Neuadd y Pentref  Tycroes ar yr un pryd ac ar yr un cyfnodau â’r grant y cyfeiriwyd ato o’r Cyngor Sir. 

24.     Aelwyd yr Urdd, Hendy   

Ynglŷn â’r wybodaeth a gynhwysir yn Adroddiad ysgrifenedig y Tirfesurydd -  
PENDERFYNWYD cadw’r mater o dan adolygiad.

(Datganodd y Cynghorwyr R.C. Roberts, Mrs. B.Thomas a G.B. Thomas ddiddordeb.)

      25.     Cau Capel Calfaria yr Hendy

      O ystyried, oherwydd natur gyfrinachol y busnes i’w drafod yn ymwneud â’r       adeiladau uchod, y byddai cyhoeddusrwydd  yn niweidiol er lles y cyhoedd -
 PENDERFYNWYD o dan ac yn rhinwedd adran 1(2) Deddf  1960 Cyrff    Cyhoeddus (Mynediad i Gyfarfodydd) y dylid gwahardd y cyhoedd o’r Cyfarfod yn ystod trafodaeth y mater a nodir uchod.

      Prosiectau Eraill 
      26.     Strategaeth Ieuenctid ar gyfer yr Hendy

      Dywedodd y Clerc nad oedd ganddo, hyd yma, unrhyw gynnydd i adrodd amdano parthed y prosiect ieuenctid a awgrymwyd ar gyfer Yr Hendy.
      Fodd bynnag, cafodd ei gynghori gan y Gwasanaeth Ieuenctid y byddai’r gost o gyflogi gweithiwr ieuenctid ychwanegol yng Nghlwb Ieuenctid Yr Hendy yr un peth â’r flwyddyn flaenorol, sef £1,309.

      PENDERFYNWYD fel a ganlyn:-

      Bod y Cyngor yn talu ‘r gost o gyflogi gweithiwr ieuenctid ychwanegol yng Nghlwb Ieuenctid yr Hendy fel y nodir uchod; a
      Bod y mater o brosiect penodol ar gyfer ieuenctid  yn cael ei gadw dan adolygiad.

      27.     Cofeb i Terry Price

      Ynglŷn â’r cynnig i godi cofeb briodol i’r diweddar chwaraewr rygbi rhyngwladol, Terry Price, ym Mharc yr Hendy. -
      PENDERFYNWYD gohirio mhellach ystyriaeth o’r mater tan Gyfarfod nesaf y Cyngor. 

Grantiau Eraill

28.     Cydnabyddiaeth  Grantiau

Rhoddodd y Clerc gerbron y Cyngor y gydnabyddiaeth ganlynol am grant a dderbyniwyd:-

      Gŵyl Gerdd Dant Cwm Gwendraeth 2011.   

NODWYD.

      29.     Ceisiadau am Gymorth Ariannol

Rhoddodd y Clerc gerbron y Cyngor y ceisiadau am gymorth ariannol a dderbyniwyd.
      PENDERFYNWYD fel a ganlyn:-

      Rhoi grant o £110 i  Ddawnswyr Penrhyd;

      Rhoi grant o £550 i Gymorth Lleol Tycroes; a

      Peidio â rhoi grant i Ysgol Berfformio Dyffryn Tywi.
Plismona

      30.     Adroddiad yr Heddlu

Rhoddodd y Clerc gerbron y Cyngor  yr Adroddiad ysgrifenedig a dderbyniodd o Orsaf Heddlu Rhydaman yn cynnwys ffigyrau troseddau a gofnodwyd dros fisoedd Gorffennaf ac Awst parthed ardal Tycroes. Ym mis Gorffennaf bu cyfanswm o 5 trosedd, 2 wedi’u datrys ac ymholiadau yn parhau am y 3 arall.  Ym mis Awst bu cyfanswm o 3 trosedd , 0 wedi’i ddatrys ond roedd ymholiadau yn parhau am y 3. 

NODWYD.

Rhoddodd y Clerc gerbron y Cyngor yr Adroddiad ysgrifenedig a dderbyniodd o Orsaf Heddlu Llwynhendy yn cynnwys ffigyrau troseddau a gofnodwyd dros fisoedd Mai, Mehefin, Gorffennaf ac Awst parthed ardal Hendy/ Llanedi.  (Cyflwynwyd esboniad ac ymddiheuriad am fethu â darparu Adroddiadau ar gyfer y tri chyfarfod blaenorol.) Cofnodwyd 16 trosedd dros y cyfnod cyfan (cyfartaledd o 4 y mis), gyda 6 ohonynt wedi’u datrys ac ymholiadau yn parhau am y 10 sy’n weddill.  Gwnaethpwyd y sylw fod hwn eto wedi bod yn “gyfnod rhesymol” o safbwynt troseddu.  Bu’r galwadau am ymddygiad gwrthgymdeithasol yn isel ac roedd yn ddymunol adrodd fod gwyliau’r haf wedi mynd a dod heb unrhyw ddigwyddiadau.
      Roedd yr Adroddiad hefyd yn cynnwys:-

(i) Adroddiad byr am y cyfarfod  P.A.C.T. diwethaf a gynhaliwyd yng

Nghanolfan Gymunedol Llangennech a’r cyfarfodydd blaenorol (y cwbl ohonynt gydag ond ychydig bach yn bresennol) yn dweud nad oedd blaenoriaethau newydd wedi’u dynodi;

(ii)  Adroddiad byr am Gyfarfod “Farm Watch” a gynhaliwyd yn Neuadd Eglwys Llanedi ym Mehefin; a

 (iii)  Datganiad na fu problemau gydag yfed tan oed nag ymddygiad gwrthgymdeithasol arall ym Mharc Yr Hendy ond y byddai patrolau ar y penwythnos yn parhau.

NODWYD.

31.     Awdurdod Heddlu Dyfed-Powys  – Awdit Cyfrifon

Rhoddodd y Clerc gerbron y Cyngor hysbysiad a gafodd gan yr Awdurdod uchod o’r Awdit o’i gyfrifon am y flwyddyn yn gorffen 31ain Mawrth 2010.

NODWYD.

      Materion Cymunedol Eraill

      32.     Pwyllgor Gŵyl Pontarddulais a’r Hendy  - Jiwbilî’r Frenhines 2012

Adroddodd y Clerc ei fod wedi mynychu Cyfarfod cychwynnol ar y cyd gyda chynrychiolwyr Cyngor Tref  Pontarddulais a’r Pwyllgor uchod yn yr Institiwt, Pontarddulais i drafod trefniadau ar gyfer dathlu’r achlysur uchod yn 2012.  Cynigiwyd sawl awgrym parthed achlysuron addas ac ystyriwyd  lefel tebygol y diddordeb ymhlith y trigolion.  Penderfynwyd, fel cam cyntaf, y dylai’r Clerc o’r ddau Gyngor gwrdd i ddrafftio cylchlythyr i’w ddosbarthu gan y Cynghorau unigol ymhlith cymdeithasau  priodol o fewn eu hardaloedd unigol yn eu gwahodd i nodi eu dewisiadau parthed yr achlysuron y gellid, o bosib, eu trefnu.   

      PENDERFYNWYD y dylid aros am Adroddiad pellach y Clerc.

      33.     Blychau Blodau

Ynglŷn â’r datganiad yn Adroddiad ysgrifenedig y Tirfesurydd am y bwriad i adael y blychau blodau yn eu lle ac, ymhen amser, eu plannu gyda bylbiau daffodil a fioledau brithion (pansies):-   

      NODWYD.

PENDERFYNWYD y dylai’r Aelodau drosglwyddo i’r Tirfesurydd unrhyw syniadau sydd ganddynt parthed y ddarpariaeth o flodau. 

      CYHOEDDUSRWYDD

      Cylchlythyr

      34.     Llais Llanedi

Cadarnhaodd y  Clerc fod argraffiad cyntaf  ‘Llais Llanedi’ wedi’i gyhoeddi a’i fod wedi derbyn sawl neges ganmoladwy o wahanol ffynonellau amdano.

Roedd yr Aelodau yn unfrydol yn eu llongyfarchion i’r Gweithgor a fu’n gyfrifol am baratoi a chyhoeddi’r cylchlythyr.

Gofynnodd y Cynghorydd W.A. Evans am syniadau a chyfraniadau o blith yr Aelodau yn barod ar gyfer y rhifyn nesaf. 

      PENDERFYNWYD  cadw’r mater o dan adolygiad.

      YMGYNGHORIAD , CYNGOR A GWYBODAETH

      Cynllunio

35.     Ailddatblygu Cartref Preswyl Llwyngwern

Mynegodd y Clerc, gan ei fod yn dal i aros am ymateb gan berchnogion yr adeilad uchod i’w lythyr yn eu gwahodd i ailystyried yr ailenwi ymddangosiadol  “Tŷ Hendy”, iddo gysylltu dros y ffon â’u swyddfa leol ac iddo gael ar ddeall y byddai’r Rheolwr Ardal yn ymchwilio i’r mater a chysylltu ag ef.

PENDERFYNWYD disgwyl am adroddiad pellach y Clerc.

36.     Cyngor Sir Gaerfyrddin – Cais i Enwi Datblygiad Tai Newydd: Hen
          Safle  Paledi Griffiths, Yr Hendy 

Adroddodd y Clerc iddo gael ei hysbysu gan yr Awdurdod Sirol mai’r penderfyniad oedd galw’r datblygiad yn “Clos y Wern” a bod yr hysbysiadau statudol angenrheidiol yn cael eu harddangos.

NODWYD.

37.     Ceisiadau Cynllunio – Adroddiad y Tirfesurydd

(a)  Ynglŷn â Chais Cynllunio Rhif S/23456 (Uned adeiladu newydd ar gyfer llety gwyliau ar safle hen sgubor gyfagos i‘r Henffald, Fferm Brynbargoed, Llanedi) a restrir yn Adroddiad ysgrifenedig y Tirfesurydd, croesawodd y Cadeirydd yr ymgeiswyr, Mr. a Mrs. B. Richards, i’r Cyfarfod.  Roeddent wedi gofyn yn gwrtais am ganiatâd i siarad â’r Cyngor ar frys.

Esboniodd yr ymgeiswyr iddynt, o dan ganiatâd cynllunio blaenorol, ddechrau addasu’r hen sgubor yn llety gwyliau.  Yn anffodus, yn ystod y gwaith daeth i’r amlwg nad oedd wal wreiddiol yn ddiogel ac y byddai rhaid  ei dymchwel a’i hailgodi yn yr un lleoliad gan ddefnyddio’r cerrig gwreiddiol.  Daeth y Swyddog Cynllunio i’r casgliad fod hwn y tu hwnt i’r gwaith dymchwel a gymeradwywyd a bod y datblygiad bellach yn golygu adeiladu o’r newydd ag angen caniatâd cynllunio pellach.  Gan ei fod y tu allan i ffiniau’r Cynllun Datblygu Unedol, ni fyddai caniatâd pellach o’r fath yn dod.  Roedd yr ymgeiswyr eisoes wedi gwario arian sylweddol ar y gwaith ac ni ragwelwyd o gwbl yr angen am fwrw i lawr ac ailadeiladu’r hen wal.  Byddai’r adeilad yn y pendraw yn union yr un fath â’r hyn y rhoddwyd y caniatâd gwreiddiol iddo, a’u dadl hwy oedd y byddai tynnu nôl y caniatâd sy’n bodoli eisoes yn ddehongliad cwbl annheg ac anhyblyg o’r rheoliadau cynllunio.

PENDERFYNWYD, o ystyried yr holl amgylchiadau, ei fod yn rhesymol caniatáu i’r ymgeiswyr barhau â’u haddasiad ac y dylai’r Tirfesurydd ysgrifennu at yr Awdurdod Cynllunio yn cefnogi cais yr Ymgeiswyr gan fynegi mai argymhelliad y Cyngor oedd y dylid caniatáu iddynt gwblhau’r gwaith.

(b)  Ynglŷn â gweddill y Ceisiadau Cynllunio  a restrir yn Adroddiad ysgrifenedig y Tirfesurydd -  

NODWYD.

38.     Datblygiad Tai yn Heol Ddu, Tycroes
Codwyd mater y datblygiad arfaethedig uchod, a drafodwyd yn flaenorol gan y Cyngor, ac awgrymwyd bod angen mwy o drafodaeth amdano.

PENDERFYNWYD gohirio ystyriaeth o’r mater uchod tan Gyfarfod Misol nesaf y Cyngor.

 39.     Cyngor Sir Gaerfyrddin – Gwasanaethau Cynllunio Gwlad a Thref 
           :Seminar

Rhoddodd y Clerc gerbron y Cyngor lythyr a dderbyniodd gan yr Awdurdod Sirol yn rhaghysbysu y cynhelir Seminar Cynllunio yn Nhafarn y White Hart , Llandeilo, ddydd Gwener, 1 af Hydref 2010, yn dechrau am 10.00 y bore.  Y ffi am y Seminar fyddai £20 y cynrychiolydd.

PENDERFYNWYD y byddai’r Cynghorydd J.L. Griffiths yn mynychu’r Seminar dan sylw ar ran y Cyngor ac y telir y ffi o £20.

Materion Eraill

40.     Eisteddfod Genedlaethol 2014

Mynegodd y Clerc nad oedd ganddo unrhyw wybodaeth bellach i’w rannu parthed y gwahoddiad a roddwyd gan Grŵp Cynghorau Lleol Aman i’r Eisteddfod Genedlaethol leoli ei gŵyl yn 2014 yn ardal Aman (ac yn benodol yn Nhycroes) ar wahân i ddweud iddo dderbyn cyhoeddiad am Gyfarfod nesaf  Grŵp Cynghorau Lleol Aman yn Neuadd y Dref, Rhydaman ddydd Iau, 30ain Medi 2010, i ddechrau am 7.00 yr hwyr, ac y byddai’r mater uchod ar yr Agenda.

Dywedodd y Cadeirydd, fel un o gynrychiolwyr enwebedig y Cyngor ar y  Grŵp dan sylw,  na fyddai’n gallu mynychu’r Cyfarfod gan y byddai’n cynrychioli’r Cyngor mewn man arall (gweler Cofnod rhif  2(b) uchod).

PENDERFYNWYD y byddai’r Is-gadeirydd, y Cynghorydd D.M. Evans, yn mynychu’r Cyfarfod y cyfeiriwyd ato yn lle’r Cadeirydd (yn ogystal â’r cynrychiolwyr enwebedig eraill) ac ynglŷn â’r mater uchod, y disgwylir am ganlyniad y Cyfarfod.

41.     Cyngor Sir Caerfyrddin – Tai Fforddiadwy
Estynnwyd croeso cynnes gan y Cadeirydd i Mrs.Lynne Beer, Swyddog Galluogi Tai Gwledig, Cyngor Sir Caerfyrddin, a wahoddwyd i’r Cyfarfod er mwyn trafod canfyddiadau’r  Arolwg Anghenion Tai  a wnaed ac i siarad am flaengareddau eraill yn ardal y Cyngor.  

Cafwyd cyflwyniad manwl gan Mrs. Beer gan gynnwys adroddiad am ganfyddiadau’r Arolwg y cyfeiriwyd ato ac esboniad o’r opsiynau y gellid eu hystyried nawr yng ngoleuni’r canfyddiadau hynny.  Ymatebodd hefyd i gwestiynau penodol gan yr Aelodau. Yna diolchodd y Cadeirydd iddi am fynychu’r Cyfarfod ac am y wybodaeth a rannodd.

PENDERFYNWYD, oherwydd cyfyngiadau amser ac o ystyried cymhlethdod perthynol y mater, y dylid gohirio trafodaeth bellach tan Gyfarfod Misol nesaf y Cyngor.

42.     Materion Eraill – Gohebiaeth

Rhoddodd y  Clerc yr ohebiaeth ganlynol gerbron y Cyngor:-

      Ymgyrch Dim Angen Niwcliar - Cynnig Cynnar-yn-y-Dydd Tŷ’r Cyffredin Rhif 

Cyngor Sir Gaerfyrddin – Ymgyrch gweithio ar y cyd er Gwarchod Cymru Wledig – Bwletin Aelodau

Cyngor Sir Gaerfyrddin – Adolygiad o’r Polisi Trwyddedu 

Cynnal Cymru / Sustain Wales – Rhestr Werdd Cymru 2010

Cyngor yr Henoed Sir Gaerfyrddin – Rhaglen Fantais y Loteri Fawr: Ymgynghoriad Bid Ariannu

Llywodraeth Cynulliad Cymru – Cynllun Partneriaeth Llywodraeth Leol: Adroddiad Blynyddol 2009-10

Cyngor Sir Gaerfyrddin  - Grant Twristiaeth Gynaliadwy

Llywodraeth Cynulliad  Cymru – Ymgynghoriad Mesur Llywodraeth Leol Arfaethedig

Un Llais Cymru –Penodiad Prif  Weithredwr

NODWYD.

43.     Clos Benallt Fawr, Fforest – Mabwysiadu Ffyrdd 

Ynglŷn â’r wybodaeth parthed y mater uchod a gynhwyswyd yn Adroddiad ysgrifenedig y Tirfesurydd -

PENDERFYNWYD disgwyl am adroddiad pellach y Tirfesurydd.
GWEINYDDIAETH GYFFREDINOL 

44.     Y Defnydd o’r Iaith Gymraeg yng Nghyfarfodydd y Cyngor a 
          Darpariaeth Gwasanaethau Cyfieithu Ysgrifenedig 
(a) Cadarnhaodd y  Clerc, fel roedd yn amlwg yn y Cyfarfod o bresenoldeb
cyfieithydd ar y pryd, Mr. Hefin Jones o Fenter Cwm Gwendraeth,  fod y sefydliad hwnnw wedi ei gyflogi i ddarparu gwasanaeth cyfieithu ar y pryd mewn Cyfarfodydd o’r Cyngor fel y cytunwyd.

NODWYD.

(b) Rhoddodd y  Clerc gerbron y Cyngor dendrau amrywiol a dderbyniwyd am

ddarpariaeth gwasanaeth cyfieithu ysgrifenedig fel rhan o’r adolygiad a gytunwyd ar gyfer y gwasanaeth hwnnw.

Esboniodd Mr. Jones fod y cyfieithydd cyfredol, Miss Helen E. Jones, wedi ymatal rhag tendro am y gwaith am ei bod yn ad-drefnu ei llwyth gwaith.  Gofynnodd am  i’w diolchiadau a’i dymuniadau gorau hi am y dyfodol gael eu cyflwyno i’r  Cyngor.  Roedd Mr Jones yn ei dro wedi mynegi gwerthfawrogiad y Cyngor o’i chydweithrediad a'i phrydlondeb di-ball wrth gyflawni ei gwaith a dymunodd yn dda iddi.
PENDERFYNWYD fel a ganlyn:-

Cyflogi Mrs. Gwen Jones i ddarparu gwasanaeth cyfieithu ysgrifenedig ar y telerau a fynegwyd gan y Clerc; a 

Cymeradwyo’r hyn a wnaeth y Clerc wrth ddatgan gwerthfawrogiad y Cyngor a dymuno’n dda i Miss Jones

45.     ‘Ôl Troed Carbon’ y Cyngor

Cadarnhaodd y Clerc iddo wneud arolwg o ddymuniadau’r Aelodau parthed y modd maent yn derbyn Hysbysiad am y Cyfarfodydd , Agendau a Chofnodion ac os oedd angen copïau o’r cofnodion yn y ddwy iaith neu mewn un yn unig. Gweithredwyd y dewisiadau hyn gyda pheth arbediad ar y papur a ddefnyddid.
NODWYD.

ADRODDIADAU ERAILL O BRESENOLDEB

46.     Gŵyl  “Cam Cyntaf Cymru” - ‘Cynaladwyaeth Sir Gaerfyrddin’

Mynegodd y Clerc iddo fynychu’r achlysur uchod yng Ngerddi Botaneg                                                         Cenedlaethol Cymru.

PENDERFYNWYD gohirio cyflwyno Adroddiad  y Clerc ar ei bresenoldeb hyd at Gyfarfod Misol nesaf y Cyngor..

Llofnodwyd….…………………………                    Dyddiad ……………………… 

